
Fayalket apeyates Este
anacomet fullet apeyates
mont fullet omatetan hopayen
Eroricet omen hapo hayaket apoket
fayat fullates mont oman fay-
aranet aye atekat somkepates
momen ayepen sulket fullet
omatetan poyepates momen
ma fayalke sulke fullate ham-
koset ahoskates mont akerricet
tak likates mont akerricet respo-
yat anemakac ci mahket ayates
moman ekana esta faccan aye
atekat somket omate kerret
omates mont omet ma apehoye
este somecate ma faccan ayates
mont aret hopaye saheremahekon
este nake ayucepet omatet ne-
nepaske omet nake sofotecis
sapehoyes momet nene omet
wakken eshecates mont man
erapihket ayof Tvksapulka
rakkot omepatetut alaken
hecates momis ma este esekomon-
ken hehcet este tawat hecates
mont momosen enletkates
momis ma este este pafne mahet

omates mont enletkepet sarepates
estomehcet emontale tayat man
momecetan komet onka sarepates
momen ma Tvksapulka rakko
ma este esaye talket komepet
omepeka maw wikeko tayusates
mont omis ma Tvksapulka rakko
tat hotosepates momen ma
Estew maw hotosepe hakates
momis ma este eyapohiceposet
omates monka emontaletayet
omat kerretates momen Taksapulka
Rakko tat hawaklose haket omen
ma este hecates mon omet ma
Este letke arat ayet eto rakket
huren erafolotkat man fekhonn-
ates mont omat ma este hece
opiken rakke heren epiket omates
mont omet man erasemehak-
ates momen ma Tvksapulka
rakko tat hotosepet ont omis
ma esten esaye talket komet
omepeka maw wikeko tayet omis
hotosepe heret omates momen
ma este emetetaket mehahoset
ma eto palhamken hurepates
momen ma Tvksapulka Rakko

hawaklat estamahen ma eto
ma este ahuran rafolotkof man
hurepatet ma hece opike rakkon
ecokwan semasekeyates mohmet
man semontalates mont saret
ma Tvksapulka Rakko tat man
emontahlet elecates mont elehcof
estan este somecate man apoyet
aret ometok man hecaye taye ont
os kohmet ayates ma Tvksapulka
rakko ate hecate faccat ayates mont
ayet ma Tvksapulka Rakko atate
faccan ayet omaten cato rakko
ocaket omen ayet man eroran
ma cato ocan ma este some-
cate man omalkat lomhen
ereshecates mont omis man
ayucet omalkan pasate poyepen
omepeka estomeko tayates momis
ma este ayuca tat ma hamkose
ahoskatet ma nake holwayeca
elehcet ma enhamkoset ahosket
omatetok ma enhamkoset encuko
eralaket nake momet tayen este
yamahkucepen ont omis anhamkoset
acahosket eralaket omis maket ma
emetalofa ralakates mahokance ce


